
Коми Республика кырымаліс нацпроектъяс збыльмӧдӧм вылӧ сьӧмкудкостса трансфертъяс сетӧм йылысь 10 содтӧд соглашение
Москваын Коми Республикаса Юралысь Сергей Гапликов участвуйтіс Россия Федерацияын регионъяс сӧвмӧдӧм серти правительственнӧй комиссиялӧн заседаниеын. Сійӧс нуӧдіс федеральнӧй Веськӧдлан котырса вице-премьер Виталий Мутко.
Заседание дырйи ёнджыкасӧ сёрнитісны сьӧмкуд системалӧн ӧтвесьталун, пространственнӧя сӧвмӧдан стратегия збыльмӧдан план, а сідзжӧ монокаръясӧс сӧвмӧдӧм йылысь.
Заседаниеын участвуйтісны Россияса экономика сӧвмӧдан министр Максим Орешкин, Россияса стрӧитчан, оланін да коммунальнӧй овмӧс министр Владимир Якушев, странаса парламентысь петкӧдлысьяс, регионъясса юралысьяс.
«Медшӧр нырвизьыс – кольӧм во олӧмӧ пӧртны заводитӧм национальнӧй проектъяссӧ збыльмӧдӧм. Налӧн могыс – отсавны воӧдчыны национальнӧй сӧвмӧдӧмын Президентӧн индӧм став шӧр могӧдз», – тӧдчӧдіс Виталий Мутко.
Виталий Мутко серти, сы могысь, медым урчитӧм кадӧ воӧдчыны национальнӧй да федеральнӧй проектъясса шӧр могъясӧдз, колӧ ладмӧдны сьӧмкуд йитӧдъяссӧ сэтшӧм ногӧн, медым кыдз позьӧ ӧдйӧджык сетны сьӧмсӧ стӧча индӧм збыльмӧдысьяслы.
«Коми Республикаса Веськӧдлан котыр та серти зіля уджалӧ. Кырымалам федеральнӧй проектъясса могъяс збыльмӧдӧм вылӧ федеральнӧй сьӧмкудйысь сьӧмкудкостса трансфертъяс сетӧм йылысь содтӧд соглашениеяс. 10-ӧс кырымалӧма нин, кӧсъям кырымавны нӧшта на нёльӧс», - гӧгӧрвоӧдіс Сергей Гапликов.
Таво федеральнӧй сьӧмкудйысь сьӧмкудкостса трансфертъяссӧ тӧд вылӧ босьтӧмӧн Коми Республикаын национальнӧй проектъяс збыльмӧдӧм вылӧ ставнас урчитӧма 6 миллиардысь унджык шайт. 

Республика Коми заключила 10 допсоглашений о предоставлении межбюджетных трансфертов на реализацию нацпроектов
Глава республики Сергей Гапликов принял участие в заседании Правительственной комиссии по региональному развитию в Российской Федерации. Оно состоялось в Москве под руководством вице-премьера федерального Правительства Виталия Мутко.
Главными темами заседания стали сбалансированность бюджетной системы, план реализации стратегии пространственного развития, а также развитие моногородов.
В заседании приняли участие министр экономического развития России Максим Орешкин, министр строительства и ЖКХ России Владимир Якушев, представители парламента страны, главы регионов.
«Основное направление – это выполнение национальных проектов, которые мы запустили в прошлом году и которые должны помочь достичь всех целей национального развития, определённых Президентом», – подчеркнул Виталий Мутко.
По мнению Виталия Мутко, для достижения целей национальных и федеральных проектов в заданные сроки важно отрегулировать бюджетные отношения таким образом, чтобы в максимально сжатые сроки довести денежные средства до конкретных исполнителей.
«Правительством Республики Коми эта работа ведётся активно. Заключаем дополнительные соглашения о предоставлении межбюджетных трансфертов из федерального бюджета на реализацию задач федеральных проектов. 10 уже заключили, в планах подписать ещё 4 дополнительных соглашения», - прокомментировал Сергей Гапликов.
Всего в этом году на реализацию национальных проектов на территории Республики Коми с учётом межбюджетных трансфертов из федерального бюджета предусмотрено более 6 млрд рублей.

